
440. fundur framkvæmdanefndar búvörusamninga, 6. apríl 2020, kl. 14.00 í fjarfundarbúnaði. 

Eftirfarandi aðilar sátu fundinn: 

Arnar Freyr Einarsson formaður ANR, Arnar Árnason formaður LK, Elísabet Anna Jónsdóttir ANR, 

Gunnar Þorgeirsson formaður BÍ, Katrín María Andrésdóttir framkvæmdastjóri SG. Þá sátu fundinn Jón 

Baldur Lorange ANR og Sigurður Eyþórsson framkvæmdastjóri BÍ. Hrafn Hlynsson FJR boðaði forföll. 

 

Eftirfarandi var tekið fyrir samkvæmt dagskrá: 

1. Tilfærslur á greiðslum samkvæmt gildandi búvörusamningum. 

Meðal aðgerða sjávarútvegs- og landbúnaðarráðherra til að bregðast við áhrifum Covid-19 veirunnar 

er sú að framkvæmdanefnd er falið að leita leiða til að færa til fjármuni innan ársins 2020, í samræmi 

við gildandi búvörusamninga til að koma sérstaklega á móts við innlenda matvælaframleiðslu sem 

glímir við tímabundna erfiðleika.  

Lögð var til tillaga Landssamtaka sauðfjárbænda um að lagt verði til við ráðherra að flýta greiðslum á 

þann veg að greiðslur sem áætlaðar voru til greiðslu til bænda þann 1. september og 1. október 2020 

skv. greiðsluáætlun verði flýtt til 1. maí og 1. júní. Greiðslur í maí og júní verði þannig tvöfaldar og 

skerðist í samræmi við það í september og október. Í rökstuðningi kemur fram að stór hluti 

sauðfjárbænda stundi aðra starfsemi samhliða búskap, t.d. í ferðaþjónustu, og ljóst þyki að 

ráðstöfunartekjur margra muni lækka verulega næstu mánuðina. Um er að ræða heildargreiðslur sbr. 5. 

gr. reglugerðar nr. 1253/2019 um stuðning við sauðfjárrækt. Tillagan var samþykkt. 

2. Önnur mál 

Rætt um mælaborð og gögn um landbúnaðarframleiðslu. Áður hafði fundi nefndarinnar um mælikvarða 

og upplýsingar um markmið búvörusamninga verið frestað vegna aðstæðna sökum veirufaraldurs. 

Mælaborð verður sett upp til að bæta framsetningu gagna um landbúnaðarframleiðslu, sem mun m.a. 

nýtast og tengjast störfum nefndarinnar. Verður sett á dagskrá næsta fundar. 

Rætt um framkvæmd markaðs með greiðslumark mjólkur. Ákveðið að setja á dagskrá næsta fundar. 

Formaður gerir tillögu um næsta fundartíma í tölvupósti. 

Fleira ekki tekið fyrir, fundi slitið kl. 15:00. 

 

 

 

 


